
Eirikur Lindenskov

Tað var ein stór uppliving at vera 
til frumframførslu av sang leiki-
num Grease, sum var í Norð ur-
landa húsinum í fríggja kvøldið.

Har var dansur og sangur fyri 
allar pengarnar, sum áhoyr ar nir 
fingu frá ungu mið náms skúla-
næm ing unum, sum fluttu okkum 
aft ur í sjeytiárini, tá John Travolta 
og Olivia Newton John vístu okk-
um, hvussu tað var at vera ungur 
sein ast í fimmtiárunum.

Leikurin byrjaði við einum 
aftur hvarvi hjá Suna Merkistein, 
har hann reksaði upp ymsar 
hend ingar frá 1959, so sum at Fidel 
Castro noyddi Batista frá á Cuba, 
at Petur Mohr Dam skipaði sítt 
fyrsta landsstýri og stríðið millum 
Sovjet sam veldið og USA um valdið 
í rúmdini.

Eins og í filminum frá 1978, so 

byrjaði leikurin á strondini, har 
Sandy og Danny hittust og vórðu 
góð. 

Hetta varð gjørt við filmi, sum 
varð vístur upp á stóra løriftið 
í Norð ur landa húsinum. Sjálvur 
sang  leik urin á pallinum byrjar, tá 
tey ungu eru aftur á skúlanum, 
Rydell High School, sum er snún-
ings ásu rin í leikgongdini.

Leikurin koyrdi við fullari ferð. 
Tú hugsaði ikki um, at talan var 
um ungar og óroyndar mið náms-
skúla næmingar, tó at onkur ein-
støk teirra vóru eldri og høvdu 
roynt seg á palli áður.

Leikurin fer fram í skúlanum 
Rydell og umhvørvinum, har tey 
ungu ferðast. Vit eru í drive in bio-
grafi, heima hjá onkrum av næm-
ing un um og úti í býnum, á skeinki-
stað og pizzabar.

Leikurin vísir okkum harðskap 
og bólkatrýst og trupulleikar hjá 

teim um ungu við at passa inn – 
trupul leikar sum framvegis eru 
kend ir – og so tað at gera upp reist-
ur ímóti autoritetinum hjá teimum 
vaksnu. Kenslur, girnd og kynslig 
gransk ing eru eisini høvuðsevni í 
leikin um, eins og vinskapur og tað 
at gerast við barn á ungum árum.

Høvuðsleikarar, Danny og 
Sandy, sum hava hvør sína bak-
grund, hava stórar trupulleikar við 
at halda kærleiksloganum lýsandi.

Sum vit sóu í filmsbrotinum 
í bryjanini, so hittust tey á fysta 
sinni hesa summarfrítíðina. Tey 
av ráddu at hittast aftur. Hon 
skuldi á ein strangan katólskan 
skúla, men har treivst hon ikki. Ti 
skifti hon skúla, og kom nú Rydell 
High School – og har hittir hon so 
óvænt að aftur Danny.

Pallurin riggaði væl, har vóru 
bæði livandi myndir, beinleiðis 
frá søgn og útvarpsfrásøgn. Og so 

gamli Volvo Amazon bilurin úr 
Mið vági, sum á Tekniska skúla 
í Havn varð umbygdur til ein 
amerikansk an cabriolet frá seinast 
í fimm ti ári num, setti sín serliga 
dám á.

Tónleikararnir úr Tórshavnar 
Musikk skúla eru góðir, og ungu 
sjón leikararnir og sangararnir 
vóru eisini dugnaligir. Leikurin 
varð spældur fyri fullum Norð ur-
landahúsi fríggjakvøldið, og næstu 
10 sýningarnar vóru longu út seld-
ar.

Eingi ivi er um, at sera stórur 
áhugi fer at verða um hendan 
sang leikin.

Miðnámsskúlanæmingar sýna dygdir í sangleikinum Grease, sum var frymsýndur fríggjakvøldið

Grease er ein sangleikur 
frá 1971, sum Jim Jacobs og 
Warren Casey hava skriv-
að. Men tað var ikki fyrr 
enn í 1978, tá leikurin varð 
gjørd ur til film, at hann 
gjørd ist viðagitin um allan 
heim við John Travolta 
og Oliviu Newton John í 
høvuðs leik lutunum. Árið 
fyri gekk annar filmur, 
Saturday Night Fever, sína 
sigursgongd kring heim in. 
Felags fyri hesar báðar film-
ar var, at tað var sama films-
felag, Paramout Picture, 
sami framleiðari, Pobert 
Stigwood, og høvuðs leikarin 

John Tra volta var tann 
sami. Heitið »Grease« stavar 
frá »greasers«, sum varð ein 
ungdómsmentan hjá arbeið-
ara klassanum í USA í fimm-
ti ár unum. Eyðkennið var, at 
hárið varð greitt aftur eft ir 
við bryllkremi. Rock and 
Roll tónleikur var ein partur 
av mentanini.

Sangleikurin er ikki 
ein samtíðarsøga, men 
fer fram í 1959 á íspunna 
studenta skúla num, Rydell 
High School í Chicago. 
Sang leikurin fylgir lívi-
num hjá tannáringum í 
arbeiðaklassanum og við-

ger sosial viðurskifti ella 
sosial virði, sum at verða 
við barn í ungum árum, 
bólkatrýst, bandaharðskap, 
for elskilsi og at elska. Tema -
ið í sangleikinum er kær leiki, 
vinarlag, tann áringa upp-
reistur og kynslig gransk ing.

Rytmiska Kórið í Hoy-
dølum hevur, síðani 
Zacharias Sørensen stovn aði 
tað í 1981, verið ein drív megi 
aftan fyri tað tón leika liga 
lívið á skúla num.

Filmurin gjørdi sang -
leikin víðagitnan

